	PISMENA PRIPREMA ZA REALIZACIJU NASTAVNOG SATA IZ PiD



	OPĆI PODACI:

	Osnovna škola
	Isak Samokovlija

	Učiteljica:                                  
	Mara Škrabek

	Razred i odjeljenje:
	III - b

	Broj učenika u odjeljenju:
	26

	Datum:
	29.10.2008.

	Pripravnica:
	Emina Čamdžić

	METODIČKI PODACI:

	Nastavna tema:
	Orijentacija

	Nastavna jedinica:
	Različiti načini orijentacije u prirodi

	Tip sata:
	Obrada novog sadržaja

	Oblici rada:
	Frontalni,individualni, grupni oblik rada

	Nastavne metode:
	Monološka, metoda razgovora,metoda ilustracije, metoda demonstracije i metoda pisanih radova

	Nastavna sredstva:
	Očigledna sredstva- oblikovano drveće na kojem se vide godovi, modelovani mravinjak, ilustracije, nastavni plakati za grupe, folije, nastavni listići, zapis sa table na nastavnom listu. 

	CILJ I ZADACI NASTAVNOG SATA

	Cilj nastavnog sata:
	  Naučiti djecu da se orijentišu u prirodi  
  pomoću različitih objekata( godova na  

  drveću, mahovine na drveću, građevinskih           

  objekata, zvijezde Sjevernjače i pomoću    

  mravinjaka i mrava.

	Obrazovni zadatak:
	· Proširivanje starih i usvajanje novih znanja o različitim načinima orijentacije u prirodi ( Sunce, krošnje drveća, godovi, mravinjak, građevinski objekti i zvijezda Sjevernjača).
· Upoznati učenike na koje načine se mogu orijentisati pomoću Sunca, godova, mahovine, građevinskih objekata i mravinjaka)

· upoznavanje učenika sa značajem poznavanja različitih načina orjentacije ukoliko se izgubimo u prirodi

· usvajanje novih pojmova: godovi, zvijezda Sjevernjača, Velika kola, Mala kola

	Funkcionalni zadatak:
	· razvijanje pamćenja memorisanjem i usvajanjem novog sadržaja tokom samostalnog rada na nastavnim listovima i tokom grupnog rada na nastavnim plakatima;
· razvijanje motivacije i povećane aktivnosti učenika prilikom sklapanja slagalice, postavljanja mahovine na sjevernu stranu drveta, postavljanjem i redanjem zvijezda na odgovarajuće mjesto sastavljanjem Malih i Velikih kola.

· Primjena stečenih znanja u praksi

	Odgojni zadatak:
	· Razvijanje pozitivnog odnosa prema radu kroz zadate zadatke i samostalan rad učenika;
· razvijanje moralnih (čuvati prirodu); jer nam ona pruža mnogo znakova koji nam mogu pomoći ukoliko se izgubmo 

· Razvijanje urednosti, tačnosti i preciznosti kroz rješavanje zadataka i njihovo provjeravanje.

· Razvijanje smisla za rad u gupi i poštivanje pravila grupnog rada, razvijanje kulture slušanja drugih dok govore, razvijanje kulture govora.

	VREMENSKA ARTIKULACIJA SATA:

	Uvodni dio:
	       od 5  do 10 minuta

	Glavni dio:
	       od 20- 30 minuta

	Završni dio.
	       do 5 minuta

	KRATKI PREGLED SATA:

	· Uvodni dio:
	· Predstavljanje učenicima,
· Ponavljanje naučenih sdržaja sa prethodnog časa putem nastavnog plakata i oznaka za strane svijeta.

· Detaljan ragovor o slikama koje se nalaze na plakatima kroz koje učenici ponavljaju i određuju  glavne i sporedne strane svijeta.


	Glavni dio:
	· Najava cilja sata ,
· Putem folija i putem očiglednih sredstava ( oblutaka drveta sa istaknutim godovima objasniti učenicima kako se mogu snaći u prirodi

· Podjela zadataka za grupe

· Grupni rad učenika ,

· praćenje i podsticanje učenika tokom rada.

· Izvještavanje rada grupa

	Završni dio:
	· ponavljanje sadržaja kroz rad na nastavnom listiću,
· analiza nastavnih listića.
· Podjela listića na kojima se nalazi zapis sa table odnosno ono najvažnije što su učenici trebali naučiti.

	RAZRADA SATA:

	Uvodni dio:
	Moje ime je Čamdžić Emina i danas ćemo se družiti na času Moje okoline. Vaša učiteljica mi je rekla da ste vi vrijedni učenici pa sam se potrudila i samo za vas pripremila nekoliko pitanja putem kojih ćemo ponoviti ono što ste naučili na prethodnom satu Moje okoline.
Postavljam plakat na tablu na kojem se nalaze dvije slike gdje učenici treba da odrede strane svijeta. Pogledajte djevojčicu (Prva slika)

ona je izgubljena i treba vašu pomoć. Zna samo da joj se sunce nalazi na istoku a ostale strane svijeta još uvijek ne poznaje  pa bih va s zamolila da joj pomognemo da nauči određivati strane svijeta.

Gdje pada sjena djevojčice ako se sunce nalazi na istoku ( na zapad). Učenik uzima oznaku Z zapad i lijepi na odgovarajuće mjesto. Prema kojoj je strani svijeta okrenuta djevojčica? (Prema sjeveru). Učenik uzima oznaku S i lijepi na odgovarajuće mjesto.A koja se strana svijeta nalazi iza djevojčice odnosno nasuprot sjevera? (jug) Učenik uzima oznaku J i lijepi na odgovarajuće mjesto odnosno ns južnu stranu svijeta.Kako se nazivaju ove strane svijeta? (Nazivaju se glavne strane svijeta) Koje su to glavne strane svijeta? (Istok, zapad, sjever i jug)

Druga slika: Gdje pada sjena dječaka ako se sunce nalazi na zapadu ( Na istok) – Isti postupak kao u prethodnoj slici djeca izlaze i lijepe oznake I, J,i S na odgovarajuća mjesta.

Treća slika.

Na ovoj slici imamo glavne strane svijeta ali nam nešto nedostaje. Šta mislite šta je to?

Koje još strane svijeta postoje (Sjeveroistok, jugoistok, sjeverozapad i jugozapad.) Kako se nazivaju te strane svijeta? (Sporedne strane svijeta). Gdje se one nalaze? (One se nalaze između glavnih strana svijeta.) 

Koja strana svijeta se nalazi između sjevera i istoka? – sjeveroistok. Učenici lijepe odgovarajuće oznake za sporedne strane svijeta.

Zašto su nam potrebne strane svijeta? (Da bismo se orjentisali u prostroru).

 

	Glavni dio:
	Najavljujem učenicima da ćemo danas raditi novu nastavnu jedinicu koja nosi naziv: "Različiti načini orjentacije u prirodi”Naziv  
nastavne jedinice ističem na tabli.

Govorim učenicima: Zamislite da se sada nalazite u prirodi konkretno u šumi. Šta vam može pomoći da odredite strane svijeta u prirodi? Odnosno  na osnovu čega se možemo orijentisati u prirodi? (na osnovu krošnji drveća) Gdje su krošnje drveća bujnije? Na kojoj strani svijeta? (na južnoj). Zašto?(Zato što se naginju prema jugu, prema svjetlosti odnosno prema suncu)

Da li znate još neke načine na osnovu kojih bi se mogli orijentisati u prirodi?

Postavljam prvu foliju:

1. Naučimo se orjentisati u prirodi pomoću  

    sunca. Naučili ste da sunce izlazi na istoku, zalazi na zapadu a tačno u podne nalazi se na jugu. Sunce nikada nije na sjeveru. Pogledajmo sliku: Na kojoj se strani svijeta nalazi Sunce?  Sunce se nalazi na jugu. Koja je strana svijeta suprotna jugu? (Sjever) Sjena ovog štapa pada na suprotnu stranu i pokazuje sjever. Ispred štapa se nalazi istok a iza štapa se nalazi zapad suprotna strana svijeta od istoka.

2. Postavljam drugu foliju: 

U prirodi se možemo orijentisati i pomoću starih panjeva na kojima se nalaze prstenovi odnosno godovi. Jedan ovaj god je jedna godina starosti drveta. Koliko ima godova toliko ima godina drvetu. Ali to nije sve ima još nešto veoma važno. Pomoću godova u prirodi se možemo orijentisati tako što su godovi na sjevernoj strani drveta uži a na južnoj strani drveta širi kao što prikazuje ova slika. Pokazati učenicima pripremljene oblutke drveta na kojima se nalaze godovi. Podijeliti svakoj grupi na stol da vide kako  izgledaju godovi, Na kojoj su strani širi,a na kojoj uži.

3.U prirodi se možemo orijentisati i uz pomoć mahovine. Najviše mahovine ima na sjevernoj strani drveta. Ukoliko se budete orijentisali uz pomoć nje dobro bi bilo pogledati više drveća jer se na osnovu jednog nije sigurno orijentisati. Pokazati učenicima kako izgleda mahovina.

4. U prirodi se još možemo orijentisati i uz pomoć mravinjaka. Mravinjak ima dužu stranu i blaži nagib sa južne strane.Mravi vole jug i svoje mravinjake grade sa južne strane nekog objekta u šumi npr. (panja). Sa sjeverne strane mravinjaka nalazi se mahovina. Pokazati učenicima mravinjak.

5. U prirodi se možemo orijentisati i uz pomoć vjerskih objekata. Ulazi u bogomolje se ne nalaze na bilo kojem mjestu. Kada se grade  posebno se određuje na kojoj strani svijeta će se nalaziti ulazi, pa tako ulaz u katoličku crkvu se nalazi na istoku. Ulaz u pravoslavnu crkvu se nalazi na zapadu. Ulaz u džamije nalazi se na sjevernoj strani.

6. U prirodi se možemo orijentisati i kada je noć, naročito kada je vedra noć.

Za vrijeme vedre noći orjentišemo se pomoću zvijezde Sjevernjače koja nam uvijek pokazuje sjever. Ova zvijezda se nalazi u sazvježđu Malog Medvjeda (mala kola)- kojeg čini 7 zvijezda uključujući najveću zvijezdu koja se naziva Sjevernjača koje su raspoređene u obliku kola (četiri točka i ruda) Na nebu se pronalazi pomoću sazvježđa Veliki Medved (Velika kola), koje se sastoji od sedam jasnih zvijezda rasporedjenih u obliku kola (cetiri tocka i ruda). Kada se pronadje ovo sazvježđe, onda se rastojanje dvije posljednje zvijezde (ona dva tocka koja su dalje od rude) produzi oko pet puta. Na tom rastojanju nailazimo na jednu vrlo jasnu i svijetlu zvijezdu, Polarnu zvijezdu. Ona je najsvijetlija zvijezda Malog medvjeda. Pravac mjesta stajanja ka polarnoj zvijezdi je pravac sjevera.

Ovo  su sve bili načini pomoću kojih se možemo orjentisati u prirodi.

Sada slijedi ono što vi zaista najivše volite a to je vaš grupni rad.

Zadaci za rad svake grupe nalaze se u kovertama koja se nalazi ispod klupe jednog učenika i taj učenik koji pronađe kovertu će ujedno biti i vođa grupe.

ZADACI ZA GRUPE:

I grupa.(Sunce)

Draga djeco!

Vi ćete činiti grupu koja nosi naziv Sunce.

Na papiru koji se nalazi ispred nalaze se tri slike. Ispod svake slike treba da dopunite tekst. Da riješite ove zadatke pomoći će vam Sunce koje se nalazi pored svake slike.

I slika

Sunce izlazi na _______________.

sjene padaju prema ____________.

II slika

Sunce se nalazi na ____________.

Sjena pada prema _____________.

III slika:

Sunce zalazi na ______________.

Sjena pada prema_____________.

SRETNO!

II grupa(Prstenčići)
Draga djeco!

Vi ćete činiti grupu Prstenčića.

Prstenovi su drugi naziv za godove na drveću. Godovi označavaju koliko je godina staro neko drvo. 
Vaš zadatak će biti da složite slagalicu od dobijenih dijelova. Kada složite slagalicu odredit ćete strane svijeta na hameru gdje ćete je polijepiti. 

Pazite: Godovi su uži na sjevernoj strani drveta i pokazuju nam SJEVER. 

Godovi su širi na južnoj strani drveta i pokazuju nam JUG.  

Ali vaša grupa ima još jedan zadatak: Mahovina se nalazi na sjevernoj strani drveta. Polijepi je i pomoću nje odredi ostale strane svijeta. Oznake za strane svijeta stavite na odgovarajuće mjesto.

SRETNO1

III grupa (Mravići)

Draga djeco! 

Vi ćete činiti grupu mravića koji su jeko vrijedne životinje.

Mravi vole jug i svoje mravinjake uvijek prave sa južne strane nekog panja ili drveta.

Vaš zadatak je da odredite južnu stranu mravinjaka i polijepite mraviće koji  vrijedno sakupljaju hhranu i grade svoju kuću.

IV grupa (Zvijedice)

SRETNO!

Draga djeco!

Vi ćete činiti grupu zvjezdica Velikog i Malog medvjeda. Na hameru koji se nalazi ispred vas označeno je na koja mjesta ćete polijepiti zvijezde koje ste dobili.

Najveća zvijezda u vrhu naziva se Sjevernjača i uvijek pokazuje sjever, velike zvijezde čine kola Velikog medvjeda a male zvijezde čine kola Malog medvjeda.

SRETNO!

V grupa (Smješkići) 

Draga djeco!

Vi ćete činiti grupu Smješkića i lica vam trebaju biti uvijek nasmijana.

Vaš zadatak će biti da dopunite tekst koji se nalazi ispod slika.

Pazite:

Naučili smo da se možemo orjentisati i uz pomoć vjerskih objekata. Rekli smo da se ulaz u katoličku crkvu uvijek nalazi na istoku;

ulaz u pravoslavnu crkvu uvijek se nalazi na zapadu.;

ulaz u džamiju uvijek se nalazi na sjeveru.

SRETNO!

Slijedi grupni rad u trajanju do 10. minuta.

Nakon toga slijedi izlaganje grupa.

	Završni dio:
	Obavještavam učenike da sam pripremila nekoliko zadataka na nastavnom listiću,koje oni treba da urade kako bi ponovili sadržaj koji smo danas radili.Kada završe rad na nastavnim listićima slijedi analiza nastavnih listića.
Nastavne listiće će zalijepiti u svoje sveske.   

Zatim dijelim učenicima kratak zapis sadržaja koji smo danas radili (zalijepiti u sveske).




NASTAVNI LISTIĆ

Različiti načini orijentacije u prirodi

 1.  Nauči se orijentisati  kako bi se bolje snalazio u šumi!                

     Mahovina se nalazi na ____________ strani drveta. 
     Ona nam pokazuje glavnu stranu svijeta koja se naziva_______.

[image: image5.emf]
2.  Godovi nam pokazuju koliko svako drvo ima ____________.

           Jedna ___________ jednako je  jedan ________.

     Na sjevernoj strani drveta godovi su ___________ , a 

     Na južnoj strani drveta godovi su______.

3. Kada je noć vedra orijentišemo se uz pomoć  

    zvijezde___________.   Ova zvijezda uvijek pokazuje 

    ______________ stranu svijeta.

4. Razmisli, istraži!                               

    Zašto neki mravi grade mravinjake

    na južnoj strani stabla?

   ____________________________________
   ____________________________________

   ____________________________________

5. Ulazi u bogomolje se ne nalaze na bilo kojem mjestu.

    Kada se grade  posebno se određuje gdje će biti ulazi.

    Ulaz u katoličku crkvu          Ulaz u pravoslavnu crkvu           Ulaz u džamiju 
    Nalazi se na _______.         nalazi se na________               nalazi se ________.

